
ՀԻՄՆԱՎՈՐՈՒՄ
«Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին»  ՀՀ կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի անհրաժեշտությոնը պայմանավորված է Ազգային ժողովի կողմից 2022 թվականի դեկտեմբերի 7-ին «Պետական կենսաթոշակների մասին» օրենքում փոփոխություններ և լրացումներ կատարելու մասին» ՀՕ-504-Ն և «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-503-Ն օրենքների ընդունմամբ։
1.1. Կարգավորման հարաբերությունների ներկա վիճակը և առկա խնդիրները
«Պետական կենսաթոշակների մասին» օրենքում փոփոխություններ և լրացումներ կատարելու մասին» և «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքներով, որպես կենսաթոշակը (խնամքի նպաստը) անկանխիկ եղանակով վճարող կազմակերպություն, Ազգային օպերատորի վերաբերյալ կարգավորումները ուժը կորցրած ճանաչվեցին։ 
Ընդ որում, նշված փոփոխություններն ուժի մեջ են մտնելու 2023 թվականի փետրվարի 1-ից։
Միաժամանակ, նշված օրենքներով սահմանվեց, որ ազգային օպերատորի միջոցով 2023 թվականի հունվարի 31-ի դրությամբ կենսաթոշակն (խնամքի նպաստը) անկանխիկ եղանակով ստացող անձի կենսաթոշակի (խնամքի նպաստի) վճարումը 2023 թվականին բանկի միջոցով շարունակելու կարգը սահմանելու է Կառավարությունը։ 
Հարկ է նկատի ունենալ, որ 2023 թվականի հունվարի 31-ի դրությամբ կենսաթոշակն (խնամքի նպաստը) անկանխիկ եղանակով ստացող անձի կենսաթոշակի վճարումը օրենսդրությամբ սահմանված կարգով կարող է 2023 թվականի փետրվարի 1-ին դադարեցված լինի։
Այս դեպքում հարկ է նկատի ունենալ, որ կենսաթոշակի վճարումը վերսկսվում է դիմումի հիման վրա, երբ հնարավոր կլինի ապահովել Օրենքի պահանջը։  Առանց կենսաթոշակառուի գրավոր դիմումի կենսաթոշակ վճարելը վերսկսվում է միայն օրենսդրությամբ սահմանված կարգով (ՀՀ կառավարության 2011 թվականի մայիսի 5-ի N 665-Ն որոշման N 1 հավելվածի 50.1-ին և 50.2-րդ կետեր) անձի ֆունկցիոնալությունը գնահատող հանձնաժողովից (բժշկասոցիալական փորձաքննություն իրականացնող իրավասու պետական մարմնից) ստացված` անձի հաշմանդամությունը հաստատող տեղեկանքի հիման վրա։ 
Սա նշանակում է, որ Օրենքի պահանջը կատարելու համար ազգային օպերատորի միջոցով 2023 թվականի հունվարի 31-ի դրությամբ կենսաթոշակն անկանխիկ եղանակով ստացող անձի կենսաթոշակի վճարումը 2023 թվականին բանկի միջոցով շարունակելու կարգը պետք է սահմանել 2023 թվականի փետրվար ամսվա և դրանից հետո՝ վերոնշյալ տեղեկանքի հիման վրա կենսաթոշակի վճարումը վերսկսելու ամսվա վճարման ցուցակները ձևավորելու համար։
Խնամքի նպաստի մասով այս խնդիրն առկա չէ, քանի որ այս դեպքում նպաստի վճարումը վերսկսվում է բացառապես դիմումի հիման վրա։
Կենսաթոշակների դեպքում Կառավարությանը վերապահված է նաև սահմանելու «Պետական կենսաթոշակների մասին» Հայաստանի Հանրապետության օրենքի 35-րդ հոդվածի 6-րդ մասով սահմանված կարգով հայտարարություն ստորագրելու (բանկ ներկայանալու կամ Հայաստանի Հանրապետությունում լինելը բանկի կողմից հաստատվելու) ժամկետի հաշվառման կարգը:  

1.2. Առկա խնդրի առաջարկվող լուծումը 
Հաշվի առնելով վերագրյալն` առաջարկվում է փոփոխություն կատարել ՀՀ կառավարության 2015 թվականի դեկտեմբերի 29-ի N 1566-Ն և Հայաստանի Հանրապետության կառավարության 2011 թվականի մայիսի 5-ի N 670-Ն որոշումների մեջ:

2. Կարգավորման առարկան 
Ներկայացված նախագծով առաջարկվում է՝
1. 2023 թվականի փետրվար ամսվա վճարման ցուցակները ձևավորելիս 2023 թվականի հունվարի 31-ի դրությամբ Ազգային օպերատորի միջոցով կենսաթոշակն (խնամքի նպաստը) անկանխիկ եղանակով վճարող բանկի ընտրությունը ծրագրային մոդուլի միջոցով կատարի Միասնական սոցիալական ծառայությունը,
2. [bookmark: _GoBack]ծրագրային մոդուլի միջոցով ընտրությունը կատարել  պատահականության սկզբունքով՝ հաշվի առնելով այդ ամսվա կենսաթոշակի (խնամքի նպաստի) վճարման ցուցակում ներառման ենթակա՝ տվյալ բնակավայրում անկանխիկ եղանակով կենսաթոշակ (խնամքի նպաստ) ստացող անձանց թվի համամասնություններն ըստ վճարող կազմակերպությունների (բանկերի)։ Սոցիալական նախարարական կոմիտեի 31.01.2023 նիստի քննարկման արդյունքներով առաջնահերթություն տրվելու է Հայաստանի Հանրապետության կառավարության 2022 թվականի մայիսի 19-ի N 723-Լ որոշմամբ սահմանված գործընկեր բանկերին (համամասնությունը կիրառվելու է  գործընկեր բանկերի, իսկ տվյալ բնակավայրում դրանց միջոցով կենսաթոշակ ստացող անձանց բացակայության դեպքում՝ մյուս բանկերի համար),
3. առանց կենսաթոշակառուի գրավոր դիմումի կենսաթոշակ վճարելը անձի ֆունկցիոնալությունը գնահատող հանձնաժողովից (բժշկասոցիալական փորձաքննություն իրականացնող իրավասու պետական մարմնից) ստացված` անձի հաշմանդամությունը հաստատող տեղեկանքի հիման վրա 2023 թվականի փետրվարից հետո վերսկսելու դեպքում ևս վճարող բանկի ընտրությունը կատարվի ծրագրային մոդուլի միջոցով։ 
Ընդ որում, 2023 թվականի փետրվար ամսվա կենսաթոշակի վճարման ցուցակ ընդգրկված կենսաթոշակառուի՝ «Պետական կենսաթոշակների մասին» Հայաստանի Հանրապետության օրենքի 35-րդ հոդվածի 6-րդ մասով սահմանված կարգով հայտարարություն ստորագրելու ժամկետի հաշվառումը  ապահովելու է ծառայությունը՝ հաշվի առնելով շտեմարանում առկա տեղեկատվությունը, մասնավորպես, կենսաթոշակառուի՝ Հայաստանի Հանրապետությունում լինելը բանկի կամ ազգային օպերատորի կողմից հաստատված լինելու վերաբերյալ:

4. Կապը ռազմավարական փաստաթղթերի հետ
«Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին»  ՀՀ կառավարության որոշման նախագիծը չի բխում Կառավարության 2021-2026 թվականների գործունեության միջոցառումների ծրագրից: Այն ապահովում է 2022 թվականի դեկտեմբերի 7-ին «Պետական կենսաթոշակների մասին» օրենքում փոփոխություններ և լրացումներ կատարելու մասին» ՀՕ-504-Ն և «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-503-Ն օրենքներով Կառավարությանը վերապահված իրավասությունների իրականացումը:

5. Տեղեկանք
«Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ կատարելու մասին»  ՀՀ կառավարության որոշման նախագծի ընդունման կապակցությամբ ծախսերի և եկամուտների ավելացում նախատեսված չեն:


